
Abstract

This article attempts to explain the contributions of ash-Shahid Hasan al-Banna
towards the advancement of Islamic education and the revival of Islam in the
twentieth century. Being a leader of the Ikhwan al-Muslimun, he was able to
educare his followers through theory and practice. He applied an approach that
gave attention to da’wah (preaching), self-purification, physical fitness, knowledge,
economy-and politic. He lef a legacy of the usrah as a study circle and the ma’thurat
which is a collection of the Prophet’s prayers.

Ertinya:
“Orang-orang yang menyampaikan risalah Allah dan takut hanya kepadalNya, tidak
kepada lainnya, cukuplah Aliah sebagai Pengira segala amal dari makhluknya.”

S. Al-Ahzab, 33:39

Pendahuluan

Bagi menjalankan kegiatan pendidikan dalam konteks harakah Islamiyyabh, kita
semestinya mempunyai pengetahuan yang cukup. Di antaranya ialah pengetahuan
yang berhubung dengan tokoh-tokoh harakah tersebut. Oleh kerana Ash-Shahid
Hasan Al-Banna merupakan pengasas harakah Islamiyyah abad yang lalu, maka
sangatlah perlu kita mengetahui beberapa fakta tentang beliau serta sumbangan
beliau dalam kebangkitan Islam. Rencana ini bertujuan untuk menerangkan secara
ringkas sejarah hidup dan pengalaman Ash-Shahid Hasan Al-Banna. Kemudian
ini akan disusuli dengan sedikit huraian mengenai sumbangan beliau terhadap
pendidikan dan kebangkitan Islam. Ini diharap akan dapat menjadi bahan renungan
dan bimbingan kepada setiap anggota Harakah, terutamanya bagi mercka yang
terlibat dalam perdidikan.

Riwayat Hidup Hasan Al-Banna Secara Ringkas'

Al-Imam Hasan Al-Banna dilahirkan pada tahun 1906 di kampung Al-Mahmudiyah
dari daerah Al-Bahriah kira-kira sembilan puluh batu dari Kaherah. Bapanya
Ahmad Abdul Rahman Al-Banna adalah seorang ulamak dan seorang pengarang
yang telah mendapat pelajaran di Azhar di zaman Muhammad Abduh,

Hasan Al-Banna merupakan anak sulung daripada lima orang adik beradik. Pada
usia lapan tahun beliau memulakan pelajaran permulaannya di sebuah sekolah
rakyat di kampungnya. Pada usia dua belas tahun beliau memasuki sekolah rendah,
di mana beliau terus menggabungkan dirinya dalam badan “Latihan Akhlak” atau
“Jama’ah Al-Suluk Al-Akhlaki” yang dikelolakan oleh gurunya sendiri. Di antara
kegiatan badan ini ialah pendidikan syakhsiyah dan mengenakan tatatertib dalam
bentuk denda ke atas ahlinya yang mengeluarkan kata-kata cacian dan maki hamun
kepada teman-teman sejawatnya atau melakukan perbuatan yang menyalahi agama.
Dalam waktu yang singkat sahaja beliau telah memperlihatkan sifat-sifat
kepimpinan yang baik dan muncul sebagai pemimpin badan itu.

Dalam peringkat usia persekolahan rendah dan pendidikan khas ini, Hasan Al-
Banna mula menghadiri majlis-majlis zikir yang diadakan oleh “Al-fkhwan Al-
Safiah” sebuah pertubuhan sufi yang banyak mempengaruhi jiwanya. Di situ
beliau berkenalan dengan seorang belia yang masih muda bernama Ahmad Al-
Sakri yang kemudian menjadi seorang tokoh yang memainkan peranan penting di
dalam pertubuhan Jama’ah Al-Tkhwan Al-Muslimun.

Sewaktu berada di tahun akhir sekolah rendah, pemberontakan 1919 telah tercetus
dan beliau turut menyertai pelajar-pelajar yang ain dalam demonstrasi-demonstrasi
di perkarangan dan di luar sekolah di samping menggubah dan mendeklamasi
sajak-sajak dengan berkobar-kobar dan semangat yang tinggi.

Pada tahun 1922 beliau diterima selaku anggota di dalam pertubuhan Jamaah Al-
Safiah yang sebelum ini terkenal dengan nama “Al-Ikhwan Al-Safiah”. Pertubuhan
ini mempunyai tujuan dua hala iaitu:

1. Berjuang untuk memelihara prinsip-prinsip akhlak Islam.

2. Menentang gerakan da’yah Kristian di Bandar Kaherah.

Semasa dalam pertubuhan ini beliau terpengaruh dengan ajaran Imam Al-Ghazali.
Pada waktu itu beliau bukan sahaja terkenal rajin dalam pelajarannya, malah beliau
melakukan penelaahan yang luas di luar. Beliau sangat gemar membaca buku-
buku Tasauf, Sejarah Rasulullah (s.a.w.), kisah-kisah perjuangan pahlawan yang

mempertahankan tanah air dan agama dan kisah-kisah perjuangan menuju ke jalan
Allah,

Seorang Aktivis

Pada tahun 1923, iaitu ketika berusial6 tahun Hasan al-Banna lulus pendidikan
sekolah perguruan rendah. Pada tahun yang sama juga beliau memasuki kuliah
Darul Ulum, satu yayasan pengajian tinggi yang merangkum pengajian tradisional
dan pengajian moden dan merupakan satu-satunya institusi pengajian tinggi pada
masa itu,

Semasa berada di kota Kaherah beliau dengan pandangan mata seorang anak desa
yang berpendidikan agama dapat melihat dengan jelas pergolakan parti politik
dan aliran-aliran yang menentang agama yang dicetuskan oleh gerakan Kamal
Ataturk. Beliau juga melihat aliran tidak Islami di Universiti Mesir. Ketika itu
ramai beranggapan bahawa Universiti Mesir tidak akan dapat menegakkan
sekularismanya melainkan dengan menentang agama dan memerangi tradisi-tradisi
sosial yang berbentuk agama, Ia melihat dengan sedih bagaimana persekutuan-
persekutuarn, parti-parti politik, himpunan-himpunan sasterawan dan pertubuhan-
pertubuhan sosial yang sekular semuanya menuju satu haluan iaitu melemahkan
pengaruh agama. Ketika itu beliau mengeluh sedih: “Allah sahaja yang tahu berapa
lama kami tidak tidur kerana memikirkan nasib umat, menganalisis penyakit-
penyakit yang dihadapi dan cara-cara untuk mengatasinya. Kami begitu risau
hingga kami menangis,”

Pada tahun berikutnya beliau memasuki sebuah lagi pertubuhan Agama, iaitu
“Jama’atul Makarim Al-Akhlag Al-Islamigh” atau Persckutuan Budi Utama Islam,
iaitu sebuah pertubuhan yang giat mengaturkan ceramah-ceramah Islam. Beliau
dan rakan-rakan seperjuangannya telah menjalankan dakwah bukan sahaja di
masjid-masjid, tetapi di segala tempat perhimpunan orang ramai terutama di kedai-
kedai kopi rakyat di merata pelusuk desa. Usaha beliau membawa dakwah ke
kedai kopi telah memberikan hasil yang amat besar. Di peringkat ini beliau banyak
membuat perhubungan dengan tokoh-tokoh pemimpin Islam yang terkenal di
zaman itu seperti Mahyudin Al-Khatib, Muhammad Rashid Rida, Farid Wajdi
dan lain-lain tokoh yang memperjuangkan Istam,

Pada tahun 1927, dalam usia 21 tahun, beliax mendapat ijazah dari Dar Al-"Ulim.
Kemudian beliau menjadi guru bahasa Arab di salah sebuah sekolah rendah di
Bandar Isma’iliah di wilayah Terusan Suez dan terus berkhidmat di bidang
perguruan Islam selama 19 tahun sehingga beliau meletakkan jawatannya sebagai

guru pada tahun 1946. Beliau nienyusun kegiatan da’wah dengan berkesan. Dalam
masyarakat Bandar Isma’iliah, beliau juga telah membawa da’wah ke kedai kopi
seperti yang dilakukannya di k.jota Kaherah.

Walaupun beliau tinggal di Isma’iliah, namun beliau tetap mempunyai hubungan
yang rapat dengan badan-badari dan tokoh-tokoh pejuang Islam di Kaherah, Beliau
ikut serta menyokong pertubuhan Persekutuan Belia Islam, pada tahun 1927 dan
menjadi wakil majalah Al-Fatah, sebuah majalah yang berfungsi selaku jurucakap
badan-badan dan pertubuhan Islam pada masa itu, Majalah itu dipimpin oleh
Mahyudin Al-Khatib, salah seo:tang ulama pejuang Islam dan pengasas Persekutuan
Belia Islam. '

Pengasas Al-Tkhwan Al-Muslimun

Pada bulan Mac 1928 beliau telah menubuhkan organisasi Al-Ikhwan Al-Muslimun
di Bandar Isma’iliah. Pertubuhan itu telah berkembang pesat. Pada tahun 1923
beliau telah berpindah ke kota Kaherah dan membuka cawangan Pertubuhan
Ikhwan Muslimun di Kaherah bersama adik bongsunya, Abdul Rahman Al-Banna
yang sehaluan dan seperjuangan. Pertubuhan itu telah berkembang subur semasa
tercetusnya Perang Dunia Kedua dan berjaya menjadi salah satu kuasa politik
yang bertarung ketika itu,

Beliau telah mengatur Ikhwan Muslimun dalam tiga peringkat. Peringkat pertama
memperkenalkan gagasan Ikhwan Muslimun dan menyebarkan da’wah asas
melalui ceramah-ceramah dan mengadakan kegiatan-kegiatan kebajikan
masyarakat. Peringkat kedua, membentuk keperibadian anggota-anggota Ikhwan
sebagai persediaan untuk melancarkan jihad. Akhirnya peringkat ketiga,
melaksanakan cita-cita perjuangan Islam dengan tegas.

Pada tahun 1948 Pertubuhan Ikhwan Muslimun telah diharamkan oleh
pemerintahan Al-Nukrasyi dari parti Al-Sa’di kerana dituduh merancangkan satu
pemberontakan untuk menumbangkan kerajaan. Berikutan dengan pengharaman
itu, ibu pejabat organisasi itu dikepong polis dan semua anggota yang ada di
bangunan itu ditangkap kecuali Hasan Al-Banna. Semua cawangan organisasi itu
dibubarkan dan harta bendanya diletakkan di bawah pentadbiran Kementerian
Dalam Negeri. Organisasi itu seterusnya dituduh sebagai musuh ketat kerajaan
yang cukup lengkap dengan persediaan senjata, hospital, sekolah, kilang dan
syarikat perniagaan yang kukuh.

Hasan Al-Banna yang masih bebas itu terus berusaha dengan segala dayanya,

untuk menyelamatkan organisasi itu tetapi ia tidak dapat menemui jalan-jalan damai
dengan Perdana Menteri Al-Nukrasi Bassa. Pada waktu zohor 12 Februari 1949,
Shaikh Hasan Al-Banna telah ditembak ketika beliau keluar dari bangunan Ikhwan
Muslimun untuk menaiki kereta sewa. Beliau meninggal dunia di hospital beberapa
minit selepas kejadian itu. Kematian beliau telah dirancang oleh polis rahsia
kerajaan kerana menuntut bela atas kematian perdana menteri yang telah dibunuh
oleh seorang mahasiswa yang bertindak atas daya-usahanya sendiri kerana
marahkan pembubaran Al-Tkhwan Al-Muslimun, Jenazah Allahyarham Hasan
al-Banna telah dikebumikan di bawah kawalan kereta kebal dan kereta perisai.
Orang ramai tidak dibenarkan menyaksikan pengebumiannya kecuali keluarganya
sendiri,

Demikianlah kisah seorang penda’wah dan pejuang Islam yang ulung di abad dua
puluh. Langkah-langkah perjuangan beliau telah menjadi sumber inspirasi gerakan-
gerakan yang dinamis di merata bumi masyarakat Islam,

Menurut Ahmad ‘Isa ‘Ashur,? beliau mengenali ash-Shahid Hasan al-Banna
sebelum perpindahannya dari Isam’iliah ke Kaherah. Waktu itu ash-Shahid telah
terkenal sebagai seorang pendakwah yang bijak. Kemudian beliau lebih mengenali
ash-Shahid di Kaherah dan sempat mengikuti syarahan-syarahannya di Rumah
Ikhwan Al-Muslimun I dan II pada setiap hari Selasa yang dikenali dengan Hadith
al-Thulatha’.

Pada tiap-tiap hari Selasa terdapat beribu-ribu orang berhimpun dari Kaherah,
Iskandariah, Aswan dan juga dari luar Mesir untuk mengikuti syarahan Ash-Shahid
Hasan Al-Banna, yang sungguh menarik. Seseorang yang mula mengikutinya
akan terus menghadirinya.

‘Ashur adalah salah seorang yang tidak melepaskan peluang untuk menghadirinya.
Beliau telah menyalin semua isi syarahan yang didengarnya dan menyiarkannya
dalam majalah Al-I’tisam dalam tahun 1940M. Beliau berbuat demikian dengan
harapan tulisan itu menjadi satu warisan yang berharga kemudian hari nanti> Oleh
itu beliau telah menulisnya tiap-tiap kali syarahan disampaikan, hingga hampir
kepada tarikh akhir hayat ash-Shahid. ‘Ashur selalu disuruh oleh Al-Imam Ash-
Shahid menjadi imam dalam sembahyang Maghrib sebelum syarahan dimulakan.*

Beliau juga sempat mengikuti syarahan ash-Shahid di Makkah tahun 1945 M.,
ketika menunaikan haji, begitu juga di Mina dan Madinah Al-Munawarah, Ketika

itu ramai peserta yang datang dari pelbagai negara Islam turut mengikuti syarahan

ash-Shahid.® Kata ‘Ashur, pengikut-pengikut ash-Shahid begitu ramai, tetapi
apabila beliau meninggal, hanya bapanya dan beberapa orang sahaja yang
mengiringi jenazahnya, kerana mereka dilarang berbuat demikian. Walaupun ash-
Shahid telah mati tetapi pemikirannya tidak mati. Oleh kerana beliau mati dalam
memperjuangkan Islam, maka ramai generasi muda telah mengikut jejak
langkahnya. Jelas kelihatan bahawa beliau merupakan orang yang mula-mula
menanam bibit pertama harakah Islamiyyah dalam abad ke 20 ini.®

Sementara itu ‘Abd Al-Muta’al Al-Jabari menyatakan bahawa Ash-Shahid Hasan
Al-Banna, merupakan suatu peribadi dan tokoh yang telah berjaya mencantumkan
keberanian Al-Sayyid Jamaluddin Al-Afghani dan kebijaksanaan pemikiran Al-
Imam Muhammad ‘Abduh ke dalam suatu wadah baru.” Beliau juga telah berjaya
menyambung semangat yang timbul dari kebangkitan pemikiran yang telah
dicetuskan oleh Al-Imam Muhammad ‘Abduh, Rashid Rida, Muhammad, Farid
Wajdi dan lain-lain di samping membuat banyak pembetulan terhadap kesilapan-
kesilapan mereka kerana terpengaruh dengan aliran pemikiran Barat. Dan bolehlah
dikatakan bahawa Al-Imam Muhammad ‘Abduh, Al-Afghani, Rashid Rida dan
golongannya, merupakan salah satu peringkat kesedaran da’wah Islam zaman
moden, tetapi Al-Imam Ash-Shahid merupakan peringkat pembetulan gerakan
pemikiran Islam dan peringkat pengarahan kepada kerja Islah dalam semua bidang
dan jenisnya.®

Beberapa Aspek Dari Pemikiran Pendidikan Ash-Shahid Hasan Al-Banna
Dilihat dari segi tarbiyyah ash-Shahid telah mengajarkan beberapa perkara secara
terperinci dan amali seperti perkara-perkara yang menyentuh:

1. Ketuhanan

iL. Kesempurnaan dan kesyumulan dalam aspek-aspek: Akal, akhlak,
jasmani, jihad, kemasyarakatan dan siyasah.

iii. Positif dan membina,

iv. Kesederhanaan dan keseimbangan.,

V. Persaudaraan dan Jama’ah

Dari perkara-perkara tersebut kita dapati misalnya saranan-saranan seperti:

vi. Sentiasa berpegang kepada kebenaran.

vil, Mengambil berat segala fardu.

viii. Menggalakkan bersungguh-sungguh sembahyang berjemaah.
ix. Suka melakukan ibadah sunat.

